
GOUVÈNÈ CUOMO VLE RAPLE VOTÈ YO KE DAT LIMIT POU ENSKRI A SE DEMEN POU VOTE NAN 

ELEKSYON PRIMÈ FEDERAL NAN MWA JEN AN 

 

 

Gouvènè Cuomo jodia te raple Nouyòkè yo ke delè pou anrejistre pou vote nan eleksyon primè federal 

mwa jen an se demen, 30 Me. Votè yo ka anrejistre lè yo itilize sistèm otomatik entènèt eta MyDMV ki 

te lanse ane pase pou anrejistre oswa mete ajou anrejistreman votè a. Jiska dat, 113,598 anrejistreman 

pou vote te trete sou entènèt avèk 33,165 se te moun ki pral vote pou premye fwa.  

 

“Patisipasyon nan eleksyon yo se eleman enpòtan nan demokrasi nou an, e avèk zouti anrejistreman sou 

entènèt tankou MyDMV Eta ap rann li pi fasil pase anvan pou votè yo fè tande vwa yo,” Gouvènè Cuomo 

te deklare. “Jodia mwen ankouraje tout Nouyòkè yo pou ranpli fòm anrejistreman yo epi verifye l pou 

asire ke yo kapab depoze bilten yo nan eleksyon primè federal nan mwa Jen sa a.” 

 

Pou aplike pou anrejistreman sou entènèt sou http://dmv.ny.gov, yon moun dwe genyen yon lisans Eta 

New York obyen yon kat idantite valab epi ouvri yon kont MyDMV. MyDMV egzije itilizatè yo kreye yon 

kont sou entènèt sekirize ki valide atravè verifikasyon enfòmasyon pèsonèl, tankou dat nesans, nimewo 

sekirite sosyal, adrès, ak nimewo lisans. 

 

Ou ka jwenn plis enfòmasyon sou efò Gouvènè a ap fè pou ogmante aksè nan pwosesis anrejistreman 

votan yo sou: http://www.governor.ny.gov/press/08162012-voter-registration-reform. Ou ka jwenn 

enfòmasyon adisyonèl spesifik nan anrejistreman sou entènèt sou: 

http://www.governor.ny.gov/press/08272012online-voter-registration. 

